
 Wolf, Hieronymus (1516-1580): Epistolae familiares et dedicatoriae, ed. Helmut Zäh, publ. CAMENA 04/2013 
174:1 

174.  
 

 
[Leipzig], [November/Dezember] 1559 

 
Von Joachim Camerarius d. Ä. 
 
Druck: Camerarius, Epistolae S. 465. 
 
S. D. Meo filio Ioachimo litteras ad te dedi: qui si transĳt, non dubito quin humanitatem tuam 
sit expertus. Nunc eum sequitur iuuenis artis Medicinae, vt aiunt, valde peritus, qui addere 
quasi κολοφῶνα vult studĳs suis cognitionem rerum Italicarum: atque hunc cum filio meo 
futurum spero. Audio in Chirurgicis et artificio eliciendi ad ignem liquores de quibuscunque 
rebus eum excellere. Peto abs te, vt hunc quoque complectare beneuolentia tua. Generoso et 
magnifico Domino Vlricho velim reuerenter salutem dici verbis meis. Salutabis et D. 
Hencelium. Vniuersi autem hunc Stephanum mea caussa consilio vestro ad opportunitatem 
itineris instruatis. ἀσπάζομαι ἀπὸ καρδίας Μωϊβανὸν τὸν ἰατρὸν φιλοφρονέστατα 
προσομιλήσαντα ἡμῖν κατὰ τὴν παρουσίαν ἡμῶν. Vale. 59. 




